
Texte
Transcription diplomatique
Pour à mes maux quelquesfois trouuer grace
La dame vn iour, en qui ſeule ie vy,
Voyant le bien que i'auois deſſeruy,
En ſon pourpris me voulut donner place.
L'œil contemploit l'infiny de ſa grace,
L'esprit eſtoit en penſée rauy,
Mes bras ialoux l'embraſſoient à l'enuy,
Colant cent fois ma face ſur ſa face.
O dieux, quel heur ! tout faiſoit ſon office
Eſtant content en toute extremité :
Fors que les yeux, qui n'eſtants prou aigus,
Ne deſiroient pour mieux faire ſeruice,
Et pour mieux voir ceſte diuinité,
Que d'eſtre autant comme en auoit Argus.
Transcription semi-diplomatique

Pour à mes maux quelquesfois trouver grace
La dame un jour, en qui seule je vy,
Voyant le bien que j'avois desservy,
En son pourpris me voulut donner place.
L'œil contemploit l'infiny de sa grace,
L'esprit estoit en pensée ravy,
Mes bras jaloux l'embrassoient à l'envy,

Colant cent fois ma face sur sa face.
O dieux, quel heur ! tout faisoit son office
Estant content en toute extremité :
Fors que les yeux, qui n'estants prou aigus,
Ne desiroient pour mieux faire service,
Et pour mieux voir ceste divinité,
Que d'estre autant comme en avoit Argus.

Rencontre entre l'amant et sa dame

